
[bookmark: _GoBack]«Հայաստանի Հանրապետության կառավարության 2020 թվականի փետրվարի 13-ի N 171-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ ստացված առաջարկությունների վերաբերյալ

	1. Հայաստանի Հանրապետության էկոնոմիկայի նախարարություն 
	19.12.2022թ.

	
	01/20522-2022

	Ի պատասխան Ձեր գրության` քննարկելով «Հայաստանի Հանրապետության կառավարության 2020 թվականի փետրվարի 13-ի N 171-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագիծը (այսուհետ՝ որոշման Նախագիծ), հայտնում ենք հետևյալը․
Առաջարկում ենք՝
- որոշման Նախագծի հավելված N 1-ում ներառված ԵԱՏՄ ԱՏԳ ԱԱ 1604 31 000 0 և 1604 32 00 ծածկագրերին դասվող ապրանքատեսակները տարանջատել և ԵԱՏՄ ԱՏԳ ԱԱ 1604 32 00 ծածկագրի ներքո նշված՝ սաղմոնի ձկնկիթի համար սահմանել 10 կգ չափաքանակ՝ հաշվի առնելով, որ վերջինս իր գնային հասանելիությամբ ավելի լայն սպառման շրջանակ ունի,
- որոշման Նախագծի հավելված N 1-ում ներառված ԵԱՏՄ ԱՏԳ ԱԱ 63 ենթադիրքում նշված՝ «Այլ պատրաստի մանածագործական արտադրատեսակներ, լրակազմեր, օգտագործված հագուստ և մանածագործական արտադրատեսակներ, լաթեր» բառերից հետո ավելացնել «բացառությամբ՝» բառը և լրացնել նոր տողով 
հետևյալ խմբագրությամբ՝ 
 «
	6309 00 000 0
	  Оգտագործված հագուստ և այլ իրեր
	100կգ



	





Ընդունվել է։ Կատարվել է համապատասխան փոփոխություն։



Չի ընդունվել` հիմք ընդունելով «Մաքսային կարգավորման մասին» օրենքի 174-րդ հոդվածի 12-րդ մասը


	2. Հայաստանի Հանրապետության ֆինանսների նախարարություն
	15.12.2022թ.

	
	01/2-1/21911-2022

	«Հայաստանի Հանրապետության կառավարության 2020 թվականի փետրվարի 13-ի թիվ 171-Ն որոշման (այսուհետ՝ Որոշում) մեջ փոփոխություններ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը:
Հաշվի առնելով այն հանգամանքը, որ ՀՀ կառավարության 2022 թվականի հոկտեմբերի 20-ի թիվ 1623-Ն որոշմամբ կատարվել են լրացումներ Որոշման թիվ 1 հավելվածում ծխախոտի, ծխախոտի արտադրանքի, ծխախոտ կամ նիկոտին պարունակող արտադրանքի, նիկոտին պարունակող և չպարունակող հեղուկով քարթրիջների, մեկանգամյա օգտագործման էլեկտրոնային սիգարետների և նույնանման անհատական էլեկտրական գոլորշիացնող սարքվածքների համար նոր սահմանաչափեր սահմանելու նպատակով, որոնք Նախագծում ներառված չեն՝ առաջարկում ենք Նախագծի 2-րդ կետով նոր խմբագրությամբ շարադրվող թիվ 1 հավելվածում ներառել վերոնշյալ լրացումները:
Միաժամանակ, հայտնում ենք, որ վերոնշյալ փոփոխությունները կատարելու ժամանակ ՀՀ պետական եկամուտների կոմիտեի կողմից ներկայացված խմբագրության արդյունքում «ծխախոտի արդյունաբերական փոխարինողներ» ապրանքատեսակը դուրս է մնացել ԱՏԳ ԱԱ 24 ապրանքային դիրքից:
Հաշվի առնելով վերոգրյալը՝ առաջարկում ենք քննարկել Նախագծում վերոնշյալ ապրանքատեսակը ներառելու նպատակահարմարության հարցը:
	



Ընդունվել է։ Կատարվել է համապատասխան փոփոխություն։







Ընդունվել է։ Կատարվել է համապատասխան փոփոխություն։


	3. Հայաստանի Հանրապետության արդարադատության նախարարություն
	02.03.2023թ.

	
	//10939-2023

	«Հայաստանի Հանրապետության կառավարության 2020 թվականի փետրվարի 13-ի N 171-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը՝ 
1. Ներկայացված Նախագծով նախատեսվում է փոփոխություններ կատարել Հայաստանի Հանրապետության կառավարության 2020 թվականի փետրվարի 13-ի N 171-Ն որոշման մեջ որոշման մեջ:
Այս առումով հարկ ենք համարում անդրադառնալ «Նորմատիվ իրավական ակտերի մասին» օրենքի 13-րդ հոդվածի 1-ին մասի դրույթներին, համաձայն  որոնց՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
ՀՀ Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր:
Տվյալ դեպքում Հայաստանի Հանրապետության կառավարության 2020 թվականի փետրվարի 13-ի N 171-Ն որոշման նախաբանում հղում է կատարված «Մաքսային կարգավորման մասին» օրենքի 249-րդ հոդվածի 6-րդ մասին, որը տվյալ պարագայում չի հանդիսանում վերոնշյալ որոշման ընդունման լիազորող նորմ, քանի որ այդ մասում սահմանված է հետևյալը՝
«Մաքսային մարմինը ռեեստրում ընդգրկելու համար ներկայացված դիմումն ուսումնասիրում է այն ստանալուց հետո՝ 30 աշխատանքային օրվա ընթացքում (բացառությամբ սույն հոդվածի 7-րդ և 14-րդ մասերում նշված դեպքերի), և որոշում է կայացնում ռեեստրում իրավաբանական անձին ընդգրկելու կամ ընդգրկումը մերժելու մասին»:
Ելնելով վերոգրյալից անհրաժեշտ է վերոնշյալ որոշման նախաբանում հղում կատարել այն իրավական ակտին, որով ՀՀ կառավարությունը լիազորվել է ընդունելու հիշյալ որոշումը: 
2. «Նորմատիվ իրավական ակտերի մասին» օրենքի 21-րդ հոդվածի 1-ին մասի համաձայն՝ «Նորմատիվ իրավական ակտում բացատրությունների կամ ծանոթագրությունների տեքստը տրվում է առանձին հոդվածների, մասերի, կետերի, ենթակետերի կամ պարբերությունների տեսքով»:
Ղեկավարվելով վերոնշյալ իրավանորմի դրույթներով՝ անհրաժեշտ է Նախագծի հավելված N 1-ում նշված ծանոթագրությունները հանել և սահմանել առանձին հոդվածների, մասերի, կետերի, ենթակետերի կամ պարբերությունների տեսքով:
	



Ընդունվել է։ Կատարվել է համապատասխան լրացում։

























Ընդունվել է։ Կատարվել է համապատասխան փոփոխություն։




